
Dekretin e Presidentit té Republikés nr. 11343 daté 06.11.2019 , “Pér kthimin pér
rishqyrtim né Kuvend, té ligjit nr. 71/2019 ""Pér Korporatén e Investimeve Shqiptare".

l. Hyrje

Komisioni pér Ekonominé dhe Financat, né cilésiné e komisionit pérgjegjés, né mbledhjen e
datés 16.12.2019, shqyrtoi Dekretin e Presidentit té Republikés Dekretin nr. 11343 daté
06.11.2019, “Pér kthimin pér rishqyrtim né Kuvend, té ligjit nr. 71/2019 "Pér Korporatén e
Investimeve Shqiptare”.

Komisioni pér Ekonominé dhe Financat caktoi relator pér shqyrtimin e kétij dekreti, Zn;.
Reme Lala.

Né mbledhjet e komisionit pér té dhéné vlerésimin e Qeverisé mbi Dekretin e Presidentin ishin
té pranishém edhe pérfagésues nga Ministria e Financave dhe Ekonomisé.

l. Shqyrtimi i Dekretit té Presidentit.

Presidenti i Republikés bazuar né nenin 85 té Kushtetutés sé Republikés sé Shqipérisé ka
depozituar pran€ Kuvendit, Dekretin nr. 11343 daté 06.11.2019, “Pér kthimin pér rishqyrtim
né Kuvend, té ligjit nr. 71/2019 "Pér Korporatén e Investimeve Shqiptare".



Bazuar né nenin 86, té Rregullores sé Kuvendit, ky dekret, éshté futur automatikisht né
programin e punés sé Kuvendit.

Komisioni pér Ekonominé dhe Financat, me cilésiné e komisionin pérgjegjés, bazuar né nenin
86, dhe 32-38 té Rregullores sé Kuvendit, e merr né shqyrtim kété dekret vetém pér ¢éshtjet
e paraqgitura né arsyetimin pér kthimin e ligjit nga Presidenti i Republikés. N& rastin konkret,
dekreti i Presidentit trajton nenet 1 dhe 7 té ligjit nr. 71/2019, ndaj edhe shqyrtimi i kétij
dekretit do té fokusohet vetém né kéto dy dispozita.

Presidenti i Republikés né arsyetimin e tij pér kthimin e ligjit né ményré té pérmbledhur ka
arsyetuar si mé poshté vijon:

1. Qéllimi i ligjit nr.71/2019 é&shté i pagarté, subjektiv dhe nxjerrja e késaj norme té re ligjore
éshté e pajustifikuar objektivisht. Krijimi i njé subjekti tregtar népérmjet njé ligji té vecanté
krijon premisa pér cenim t€ “parimit t€ barazis€ pérpara ligjit”, “lirisé s€ veprimtarisé
ekonomike dhe nismés sé lir€” parime kéto q€ gézojné mbrojtje t€ vecanté nga Kushtetuta
né nenet 11 dhe 18.

2. Neni 7 i ligjit nr. 71/2019 cenon parimet kushtetuese té ndértimit dhe funksionimit té

organeve té pushtetit vendor, t€ “decentralizimit” dhe “autonomisé vendore”, sanksionuar
né nenet 13, 108-113 té Kushtetutés.

3. Ligji nr. 71/2019 me mangésité dhe paqartésité gé ka krijon terren pér cenimin e parimit
té sigurisé juridike, té drejtave té pronésisé private té fituara, si dhe té pretendimeve gé
jané ende né proces shqyrtimi né rrugé administrative apo né rrugé gjygésore.

Kéto pretendime té Presidentin, vlerésojmé se jané té pabazuara dhe jo objektivé pér shkaget
e méposhtme:

Lidhur me pretendimin pér mos pasjes e nevojés pér miratimin e njé ligji té vecanté.

Korporata e Investimeve, éshté konceptuar si njé strukturé “sui generis” dhe jo miréfilli si njé
shoqéri tregtare né té gjithé funksionet dhe dimensionet e saj. Kjo pér shkak té objektivave qé
ligjvénési i ka pércaktuar késaj korporate né nenin 2 té ligjit. Korporata éshté konceptuar si
njé strukturé gé do funksionojé duke respektuar:

e Sé pari, rregullat dhe pércaktimet e legjislacionit né fugi pér shogérité tregtare dhe né kété
kontekst ajo éshté dhe trajtohet térésisht e barabarté me shoqérité e tjera tregtare, duke iu
nénshtruar té njéjtave rregulla dhe detyrime, té njéjtés formé organizime etj .

e Sé dyti, korporata, do té funksionojé dhe rregullojé marrédhénien e saj edhe pérmes

zbatimit té rregullave specifike sipas kétij ligji dhe si¢ e pércaktuam edhe mé lart, kjo pér

shkak té specifikés dhe objektivave gé ligjvénési ka vlerésuar se do té pérmbushen prej
saj.

Korporata do té keté si objektiv té saj, nxitjen dhe zhvillimin ekonomik népérmjet projekteve
té investimit né nivel géndror, vendor dhe rajonal, né mbéshtetje té politikave shtetérore té
zhvillimit, pérshpejtimin e rritjes ekonomike, zgjerimin e kapaciteteve té ekonomisé. Ky
objekt do té mundésoje identifikimin, pérgatitjen dhe ekzekutimin e projekte té investimit me
impakt té gjeré, qé kérkojné shfrytézimin e aseteve shtetérore si dhe mobilizimin e kapitalit
privat.

Eshté pikérisht ky dhe objektivi parésor dhe shumé specifik qé e vecon kété korporaté né
aktivitetin e saj nga njé shoqgéri miréfilli tregtare. Shoqérité tregtare té cilat funksionojné
bazuar né ligjin 9901 daté 14.4.2008 “Pér tregtarét dhe shoqérité tregtare”, kané né fokusin e
tyre krijimin e té ardhurave pér veten e tyre, pra kané njé géllim ngushtésisht té lidhur me
fitimin dhe shtimin e kapitalit, ndérsa Korporata e Investime Shqiptare do té keté objektiv
parésor zhvillimin ekonomik, népérmjet projekteve té investimit. Kjo do té thoté se krijimi i
késaj korporate ka né funksion parésor interesi publik. Karakteristiké kjo e vecanté pérkundrejt
njé shogéri tregtare aksionere klasike.

Kéto projekte investimi, pér shkak té réndésisé dhe impaktit gé ato kané, nuk mund té
realizohen né ményré té pavarur nga sektori privat, pra miréfilli nga njé shoqéri tregtare, pa
pérfshirjen né njé masé té konsiderueshme té shtetit, kryesisht né procesin e dhénies sé
autorizimeve té nevojshme pér géllimin qé kérkohet té realizohet.

Funksionet kryesore té Korporatés té pércaktuara né ligj konsistojné né, zhvillimin dhe
menaxhimin e pronave dhe projekteve né mbéshtetje té politikave shtetérore té zhvillimit;
késhillimin e institucioneve publike dhe/ose private né hartimin, analizimin, dhe
rekomandimin e projekteve, financimin ose bashkéfinancimin e projekteve ose subjekteve pér
géllime té vecanta (SPV) té ngritura pér realizimin e tyre si dhe me autorizim té Késhillit té
Ministrave marrjen e rolit té zhvilluesit sipas legjislacionit pér Zonat Teknologjike dhe
Zhvillimit Ekonomik.

Pér té mundésuar gjithé sa sa mé sipér u evidentua, éshté vlerésuar i nevojshém, krijimi i njé
institucioni té posacém, “sui generis” Q& té konceptualizojé projekte dhe té sigurojé
kombinimin e duhur té aseteve shtetérore me investimet private, fakt ky i pamundur té
realizohet nga njé shogéri aksionere e zakonshme dhe kjo ka géné arésye gé ka shtyré Késhillin
e Ministrave dhe Kuvendin e Shqipérisé gé té hartojé dhe miratojé njé ligj specifik rregullues,
pasi vetém pérmes ligjit pér shoqérité tregtare pérmbushja e kétij objektivi do té ishte i
pamundur.



Lidhur me pretendimin pér cenimin e parimit té barazisé pérpara ligjit.

Sipas pércaktimeve né ligjin 71/2019 “Pér Korporatén e Investimeve Shqiptare”, né
pérmbushjen e funksioneve té saj, Korporata do té udhéhiget nga disa parime specifike ku do
té veconim trajtimin né ményré té drejté e té barabarté té paléve me té cilat bashképunon;
zbatimim me efektivitet, eficencé dhe ekonomicitet i funksioneve dhe detyrave; zbatimin e
procedurave transparente, té thjeshta e té kontrollueshme; integriteti dhe ndalimi i konfliktit
té interesave né kryerjen e funksioneve dhe marrédhéniet me partnerét e palét e treta dhe mbi
té gjithé respektimin e parimit té konkurrencés sé liré e efektive né procedura dhe treg né
pérputhje me kuadrin ligjor pér konkurencén dhe ndihmén shtetérore.

Gjithashtu Korporata né ushtrimin e funksioneve té saj do té jeté e detyruar té respektoje
legjislacionin specifik lidhur me prokurimet, element ku né fakt “kufizues” pérkundrejt
shogérive té tjera aksionere té cilat thjeshté respektojné rregullat e tregut. Kjo ndodh pasi
korporata e cila menaxhon pasuri shtetérore do té duhet té reskpektoje né skrupulozitet parimet
e eficencés dhe efektivitetit dhe transparencés sé fondeve publike.

Gjykata Kushtetutese, né njé shumési vendimesh té saj (shih vendimet nr. 39, daté 16.10.2007;
nr. 19, daté 09.07.2009; nr. 4, daté 12.02.2010; nr. 71, daté 27.11.2015; nr.10, daté
29.02.2016 té Gjykatés Kushtetuese), ka theksuar se parimi i barazisé synon gé té gjithé té jené
té barabarté né ligj dhe pérpara ligjit, jo vetém né té drejtat themelore té parashikuara né
Kushtetuté, por edhe né té drejtat e tjera ligjore. Barazia né ligj dhe para ligjit nuk do té thoté
gé té keté zgjidhje té njéllojta pér individé ose kategori personash gé jané né kushte
objektivisht té ndryshme. Barazia para ligjit dhe né ligj presupozon baraziné e individéve gé
jané né kushte té barabarta. Megjithaté, parimi i barazisé nuk e ndalon trajtimin e diferencuar,
por trajtimi i ndryshém i kategorive té caktuara qé pérfitojné nga kjo e drejté mund té pérligjet
vetém né raste pérjashtimore dhe pér shkage té arsyeshme e objektive.

Né gjithé analizén e mésipérme, kemi dhéné argumenta té mjaftueshém, lidhur me arsyen e
kétij trajtimi specifik, gé né vlerésimin toné nuk éshté i diferencuar dhe pér kété arsye
vlerésojmé se nuk ka asnjé element dallues gé do ta vendosé korporatén né pozita mé
favorizuese pérkundrejt operatoréve té tjeré (pra té pabarabarté), pasi edhe fusha e
veprimtarisé éshté specifike.

Lidhur me pretendimin pér cenim té lirisé ekonomike

KEDNJ (Konventa pér Mbrojtjen e té Drejtave té Njeriut dhe Lirive Themelore) si dhe
Kushtetuta e Shqipérisé, krahas pércaktimeve lidhur me té drejtat e individit pér gézimin
pagésor té pronés dhe pasurisé, parashikojné té drejtén e shtetit pér kufizim té lirisé sé
veprimtarisé ekonomike pérmes nxjerrjes sé ligjeve, pér té rregulluar pérdorimin e pasurisé né
pérputhje me interesin e pérgjithshém publik (neni 1 i protokollit shtese t¢ KEDNJ dhe neni
11 paragrafi 3 i Kushtetutés). Pra pavarésisht nga pércaktimet lidhur me té drejtén e kujtdo pér
té gézuar dhe ushtruar lirité dhe te drejtat e tij, nuk mund té flitet pér liri té pakufizuar dhe se

koncepti i lirisé éshté padyshim relativ. Shteti né vetvete si strukturé gé garanton kéto liri ka
gjithashtu té drejtén pér kufizimin e tyre brenda kushteve dhe géllime té pércaktuara.

Liria ekonomike nuk éshté pavarési nga ¢do lloj kontrolli shtetéror sepse njé gjé e tillé
nénkupton anarshi né komunitet. Po ashtu kufizimi i lirisé nuk éshté cdo fakt, ngjarje apo
veprim gé i del pérpara mbajtésit té lirisé sepse liria e dikujt shkon deri sa nuk preket liria e
tjetrit apo interesi publik.

Pér shkak té rolit aktiv té shtetit, né drejtim té ushtrimit té lirisé sé veprimtarisé ekonomike,
hartuesit e Kushtetutés kané parashikuar kriteret mbi bazén e té cilave mund té ndérhyhet pér
té rregulluar ushtrimin e késaj té drejte. Neni 11, paragrafi 3 i Kushtetutés parashikon se
“kufizimet e lirisé s€ veprimtaris€ ekonomike mund t€ vendosen vetém me ligj dhe vetém pér
arsye té rénd€sishme publike”.

Gjykata Kushtetuese ka konfirmuar se pranohen si kufizime té arsyeshme té lirisé sé
veprimtarisé ekonomike iniciativat e ligjvénésit, té cilat shérbejné pér njé rregullim té tregut
apo interesave té njé shteti social. Ky detyrim pér rregullim i ligjvénésit shprehet népérmjet
nxjerrjes sé normave konkrete juridike, me ané té té cilave synohet disiplinimi i ushtrimit té
veprimtarisé sé liré ekonomike né sektoré apo fusha té caktuara si dhe sanksionimi pér
mosrespektimin e kétyre normave.

Pikérisht né respektim té kétij parimi éshté miratuar edhe ligji 71/2019 objekt shqyrtimi
pérmes té cilit Korporata éshté konceptuar si njé njési me thelbin e njé fondi investimesh, por
me géllim té pércaktuar pér zhvillimin ekonomik té vendit, pra éshté konceptuar si njé
strukturé pértej njé organizimi klasik té njé shogérie aksionere, gé do té jeté né gjendje té
pérfagésojé Qeveriné Shgiptare né menaxhimin e aseteve strategjike dhe né maksimizimin e
mobilizimit té kapitalit privat, té marré pérsipér shfagjen e riskut né projektet strategjike dhe
gjithashtu té bashképunojé me institucione financiare ndérkombétare (IFIs) dhe sektorin
privat. Pér té mobilizuar kapitalin, Korporata duhet té keté kapacitetin pér té strukturuar
transaksione dhe té japé mbéshtetje financiare kur duhet pér té reduktuar riskun tregtar.
Efektet e funksionimit té Korporatés do té ndihen né krijimin dhe forcimin e hallkave
ekonomike rreth projekteve té investimit gé do té kryejé Korporata, rritjen e punésimit,
transformimin e zonave ku do té béhen investimet e Korporatés, lehtésimin pér térhegjen e
investitoréve dhe shtimin e marrédhénieve ndérmjet sektorit publik e privat.

Sé fundmi, kéto rregullime specifike gé jané vendosur me kété ligj, i plotésojné té gjitha
kriteret kushtetuese té pércaktuara edhe né vendimin nr. 17/2008 té Gjykatés Kushtetues pra:
(1) jané kufizime té vendosur me ligj; (2) jané proporcionale pasi kané vendosur njé balancé
mes kufizimit lirisé dhe sé drejtés sé pronés pérkundrejt interesit publik prevalues; (3)
justifikohen nga géllimi pér mirégénien e pérgjithshme, gé do té thoté mirégénie e individéve
dhe e komunitetit né pérgjithési.



Pér gjithé sa mé sipér, né vlerésimin toné, pretendimet e Presidentit lidhur me nenin 1 té ligjit
nr. 71/2019, nuk géndrojné.

Lidhur me pretendimin se neni 7 | ligjit, cenon parimin e ndértimit dhe funksionimit té
organeve té pushtetit vendor, té “decentralizimit” dhe “autonomisé vendore”,

Ligji 71/2019, nuk ka aspak pér géllim té cenojé parimet kushtetuese té ndértimit dhe
funksionimit t€ organeve té pushtetit vendor, té “decentralizimit” dhe “autonomis€ vendore”.
Neni 7 i ligjit 71/2019, pércakton se né rast se Korporata identifikon njé proné me interes pér
té pér zhvillim té métejshém, pérmes ministrit pérgjegjés pér financat i kérkon Késhillit té
Ministrave, transferimin e saj tek Korporata. Ky pércaktim nuk do té thoté aspak se ndodhemi
pérpara shkeljes sé té drejtave té organeve vendore. Ministri pérgjegjés pér financat dhe
Keéshilli i Ministrave, né rastin konkret, marrin rolin e interlokutorit, mes korporatés dhe
organeve té vetéqeverisjes vendore, pasi korporata nuk mundet te komunikoje né ményré té
pavarur me kéto organe.

Ligji nr. 139/2015 “Pér vetégeverisjen vendore”, &shté njé ligj me shumicé té cilésuar (3/5)
dhe né nenin 54, ka pércaktuar detyrat dhe kompetencat e késhillit bashkiak, ku ndér té tjera
pérfshihen “miratimi dhe tjet€rsimi ose dhénia né pérdorim té pronave té tretéve”. Kjo do té
thoté se pronat né pronési apo administrim té organeve té geverisjes vendore mund té
ndryshojné pronési apo llojin e pérdorimit pas miratimit té& késhillit bashkiak. Pra Késhilli i
Ministrave né rastin konkret do té komunikojé me organin e geverisjes vendose dhe mbetet né
pritje té vendimmarrjes sé strukturave kompetente (késhillit bashkiak) nése miratohet ose jo
kalimi i pronés tek korporata dhe modalitetet e kalimit.

Edhe né rast se do té pranonim pér njé moment se ligji nr. 71/2019 “Pér Korporatén e
Investimeve Shqiptare” do té Kishte cenuar pércaktimet e njé ligji té cilésuar, Kushtetuta dhe
Gjykata Kushtetuese e kané konsoliduar géndrimin mbi hierarkiné e normés. Sipas nenit 81/2
té Kushtetutés dhe ligjeve qé miratohen sipas rregullit té pérgjithshém té parashikuar nga neni
78 i Kushtetutés, Kushtetuta i jep ligjeve té pérforcuara fugi té vecanté juridike né krahasim
me aktet e zakonshme té ligjvénésit. Pér kété arsye, né hierarkiné e akteve, ato renditen para
ligjeve té zakonshme té Kuvendit (Shih vendimin e Gjykatés Kushtetuese nr.19, daté
03.05.2007). Respektimi i hierarkisé sé akteve normative éshté njé detyrim gé rrjedh nga
parimi i shtetit té sé drejtés dhe i koherencés né sistemin ligjor. Pér rrjedhojé, né rastet e
konflikteve ndérmjet normave me fugi té ndryshme juridike, norma me fugi mé té larté ka
epérsi né raport me normén tjetér (lex superior derogat inferiori).

Kjo do té thoté, se edhe ndérmijet ligjit nr. 71/2019 dhe ligjit nr. 139/2015, mbizotéron Ky i
fundit dhe éshté detyrim i organeve gé e zbatojné ligjin interpretimi i normés dhe mos cenimi
i saj.


http://it.wikipedia.org/wiki/Lex_superior_derogat_inferiori

Lidhur me pretendimin se ligji nr. 71/2019 me mangésité dhe paqgartésité e nenit 7, ka
krijuar terren pér cenimin e parimit té sigurisé juridike, té drejtave té pronésisé private té
fituara.

Edhe ky pretendim | Presidentit nuk géndron pasi: Ashtu sic trajtohet né nenin 7 té ligjit
71/2019, objekt i aktivitetit té korporatés do té jené pronat shtetérore, dhe kryesisht ato prona
shtetérore té cilat kané mbetur me pamundési shfrytézimi ose qé nuk kané patur projekte té
miré studiuara pér zhvillim. Késhtu né nenin 7, pika 1 pércaktohet se prona shtetérore, né
kuptim té kétij ligji, jané pronat e luajtshme, té paluajtshme shtetérore, té drejtat reale mbi to,
té drejtat e shfrytézimit, si dhe titujt e pronésisé sé shtetit mbi kapitalin e shoggérive tregtare
dhe/ose ndérmarrjeve shtetérore.

Né kété kontekt, né parim nuk ka sesi té cenohen interesat e individéve, pra té cenohet siguria
juridike e tyre, kur pronat e tyre nuk jané objekt i trajtimit nga korporata pasi pronat gé ajo
trajton jané vetém pronat shtetérore.

Pavérésint sa mé sipér, aktualisht éshté krijuar Agjensia Shtetérore e Kadastrés si organ i
shérbimin publik té regjistrimit té pasurive té paluajtshme e cila administron edhe regjistrin
publik té pasurive té paluajtshme.

Do jeté padyshim pjesé e réndésishme té punés sé korporatés e cila né bashkéopunim me
ministringé pérgjegjése pér financat dhe pérmes saj me Késhillin e Ministrave dhe késisoj si
pjesé e zinxhirit bashkéveprues edhe me organet e vetéqeverisjes vendore, qé pérpara fillimit
té zhvillimit té njé zone/prone, qé konsiderohet me interes dhe qé rezulton si proné shtetérore,
té vlerésohet | gjithé kuadri I ploté ligjor dhe institucional, pérfshiré edhe informacionin nga
gjyqésori pér té identifikuar pronén dhe tagrat e pronésisé mbi té.

Pér kété gélllim si dhe pér shumé aspekte té tjera té zbatimit té ligjit 71/20189, né pikén 2 po
té nenit 7 té ligjit éshté pércaktuar qé kriteret dhe procedurat pér dhénien e pronés, e cila ka
kaluar tek Korporata sipas pikés 1 té Kkétij neni, me qira, enfiteozé, leasing, pérdorimit,
transferimit, shitjes, pérdorimit si kolateral, ose té pérdorimit né forma té tjera, pércaktohen
me vendim té Késhillit t¢ Ministrave. Kéto akte nénligjore do té pércaktojné né ményré
shterruese té gjitha procedurat qé do té ndrigen nga Korporata pikérisht pér té mos lejuar,
mbivendoje pronésish apo investime mbi prona me problem dhe pretendime pronésie.

Pér gjithé sa mé sipér, pérfundimisht vlerésojmé se edhe ky pretendim i Presidentit mbi nenit
7 té ligjit 71/2019 nuk géndron.

Sé fundmi, Presidenti né dekretin pér kthimin e ligjit ka pretenduar edhe pér domosdoshmériné
e shqyrtimit té ligjit nga Komisioni pér Céshtjet Ligjore, Administratén Publike dhe té Drejtat
e Njeriut



Lidhur me kété pretendim té Presidentim, shgarojmé se programi i punés dhe kalendari i
punimeve té Kuvendit dhe té Komisioneve té tij si dhe pér ¢éshtje té zhvillimit té punimeve té
Kuvendit né seancé plenare, diskutohet dhe vendoset nga Konferenca e Kryetaréve, e cila
pérbéhet nga Kryetari i Kuvendit, zévendéskryetarét e Kuvendit, kryetarét e grupeve
parlamentare dhe kryetarét e komisioneve té pérhershme parlamentare.

Pra éshté konferenca e kryetaréve me kété pérfagési gé bazuar né materien gé mbulon projek
takti ligjor objekt shqyrtimi, vleréson edhe komisionet e pérhershme gé do ta shqyrtojné até si
komisionin pérgjegjés ashtu edhe komisionin/komisionet pér dhénie mendimi. Bazuar né
géllimin dhe objektin e projektligjit materia gé trajtohet, lidhet me krijimin e Korporatés sé
Investimeve Shqiptare e cila ka funksion bazé nxitjen e zhvillimit ekonomik dhe pércaktimin
e rregullave pér organizimin dhe funksionimin e veprimtarisé sé saj. Pra gartazi evidentohet
se fusha gé mbulon ky projektligj nuk lidhet me c¢éshtjet e pronésisé por me nxitjen e
zhvillimin ekonomik e pérdorimin me eficencé té pronave shtetérore. Pér sa mé sipér,
shgyrtimi i kétij projektligji nuk éshté brenda fushés sé pérgjegjésisé sé Komisionit pér
Céshtjet Ligjore, Administratén Publike dhe té Drejtat e Njeriut e pér kété arsye, Konferenca
e kryetaréve nuk ka vlerésuar pérfshirjen e kétij komisioni si komision pér dhénie mendimi.

Gjithashtu do té donim té evidentonim faktin se vlerésimi i kushtetueshmérisé sé njé akti nuk
éshté ekskluzivitet i Komisionit pér Céshtjet Ligjore, Administratén Publike dhe té Drejtat e
Njeriut. Cdo komision i pérhershém parlamentar ka detyrimin qé gjaté shqyrtimit té aktit té
vlerésojé edhe kushtetueshméringé e njé akti si dhe pérputhjen e tij me legjislacionin nacional
sipas hierarkisé sé ligjit.

. Pérfundime
Pér gjithé sa mé lart, Komisioni pér Ekonominé dhe Financat, me votat e shumicés sé

anétaréve té pranishém, vendosi rrézimin e Dekretit nr. 11343 daté 06.11.2019, “Pér kthimin
pér rishgyrtim né Kuvend, té ligjit nr. 71/2019 "Pér Korporatén e Investimeve Shqiptare.

RELATOR KRYETARI

Reme LALA Arben AHMETAJ

